Nafarroako Parlamentuko Mahaiak, 2010eko apirilaren 26an eginiko bilkuran, erabaki zuen Comptos Ganberak Tuterako Udalari buruz egindako fiskalizazio txostena, 2008ko ekitaldikoa, argitara dadila agintzea. 

Iruñean, 2010eko apirilaren 26an. 

Lehendakaria: Elena Torres Miranda. 

Tuterako Udalari buruzko fiskalizazio txostena, 2008ko ekitaldikoa, Comptos Ganberak egina.

Eranskina: Urteko kontu bateratuei buruzko txostena
(Oharra: Aipatutako eranskinak foru parlamentarien esku daude Legebiltzarreko Zerbitzu Orokorretako bulegoetan eta honako web helbidean: www.cfnavarra.es/camara.comptos).
I. Sarrera
Bere jarduera-programari jarraituz, Comptos Ganberak Tuterako Udalaren eta haren erakunde autonomoen –Uren Udal Batzarra eta Castel-Ruiz Kulturgunea– 2008ko Kontu Orokorraren fiskalizazioa egin du.
Tuterako Udalak 33.910 biztanle ditu 2008ko urtarrilaren 1ean eta, haren erakunde autonomoekin batera, hauexek ditu zifra adierazgarrienak 2008ko abenduaren 31n:
	Erakundea
	Aitortutako betebeharrak
	Aitortutako eskubideak
	Langileak, 2006-12-31n  
31-12-2008

	Udala
	40.681.127
	34.775.988
	290

	Uren Udal Batzarra
	4.599.328
	4.067.225
	26

	Castel-Ruiz Kulturgunea
	4.018.009
	3.832.910
	31

	-Bateratzearen doitzeak
	-3.070.295
	-3.070.295
	

	Guztira 
	46.228.169
	39.605.828
	347


Udala Erriberako Hondakin Solidoen Mankomunitatean sarturik dago, eta horren bidez ematen ditu hondakin solidoen bilketaren zerbitzua, etxeak eta eraikinak zaharberritzeko bulegoaren (ORVE) zerbitzua eta txakurtegiaren zerbitzua.

Orobat parte hartzen du UNEDen Tuterako ikastetxe asoziatuan, Tarazonicaren Bide Berdearen partzuergoan, Nafarroako Erribera garatzeko estrategietarako partzuergoan (EDER) eta Errege Bardeako Batzarrean.
Tuterako Udalari 2008ko ekitaldian aplikatzekoa den araubide juridikoa, funtsean, honako hauek osatzen dute:
· Nafarroako Toki Administrazioari buruzko 6/1990 Foru Legea.
· Nafarroako Toki Ogasunei buruzko 2/1995 Foru Legea.
· Nafarroako Toki Araubidea gaurkotzeari buruzko 11/2004 Foru Legea.
· Toki Araubidearen Oinarriak arautzeko 7/1985 Legea.
· 251/1993 Legegintzako Foru Dekretua, Nafarroako Administrazio Publikoen Zerbitzuko Langileen Estatutuaren Testu Bategina onesten duena.
· Kontratu Publikoei buruzko otsailaren 14ko 6/2006 Foru Legea, 1/2007 Foru Legeak toki entitateei buruz ezarritako berezitasunekin.
· Dirulaguntzei buruzko 38/2003 Lege Orokorra.
· Lurraldearen Antolamendu eta Hirigintzari buruzko 35/2002 Foru Legea.
· Kontabilitatearen eta aurrekontuen arloan, araubide juridikoa ezartzen dutenak 1998ko irailaren 21eko 270, 271 eta 272 foru dekretuak dira, zeinak Nafarroako Toki Administraziorako aurrekontu eta gastu publikoari, aurrekontu-egiturari eta kontabilitateari buruzkoak baitira.
· Tuterako Udalaren 2008ko aurrekontuaren exekuzio oinarriak eta gainerako barne araudia.
Txostenak sei atal ditu, sarrera hau barne. Bigarren atalean txostenaren helburuak agertzen dira. Hirugarrenean, egindako lanaren norainokoa azaltzen da. Laugarrenean, Kontu Orokorrari, legezkotasunari, finantza egoerari eta aurreko gomendioen jarraipenari buruz dugun iritzia agertzen dugu. Bosgarrenean, Tuterako Udalaren eta haren erakunde autonomoen finantza egoera nagusiak azaltzen dira. Seigarren atalean, erakundearen antolaketa eta barne-kontrola hobetzeko egokitzat jotzen ditugun iruzkin, ondorioztapen eta gomendioak biltzen dira, arloz arlo. 

Halaber, eranskin batean sartu da udalak 2008ko ekitaldiko kontuekin eginiko oroitidazkia.
Azterketa lana 2008ko uztailean eta irailean egin dugu, batez ere.
Lan hau egitean emandako laguntza eskertzen diegu Tuterako Udaleko eta haren menpeko erakunde autonomoetako langileei.
II.  Helburua
Nafarroako Toki Administrazioari buruzko uztailaren 2ko 6/1990 Foru Legeari, Nafarroako Toki Ogasunei buruzko martxoaren 10eko 2/1995 Foru Legeari eta Comptos Ganbera arautzen duen abenduaren 20ko 19/1984 Foru Legeari jarraituz, Tuterako Udalaren 2008ko ekitaldiko kontu orokorraren erregulartasun-fiskalizazioa egin dugu.
Txostenak helburu du honako puntu hauei buruzko gure iritzia agertzea:
a) Tuterako Udalaren 2008ko kontu orokorrak fidelki islatzen ote duen alderdirik behinenetan entitatearen ekonomia- eta finantza-egoera eta aurrekontuaren likidazioa eta lorturiko emaitzak, eta orokorki onartuak diren kontabilitate-printzipio eta -arauei jarraituz prestatu ote den eta horiek uniformetasunez aplikatu diren.
b) Entitateak 2008an izandako jarduerari aplikatzekoa zaion legediaren betetze-maila.
c) Erakundearen egoera finantzarioa 2008ko abenduaren 31n.
d) Azken fiskalizazio-txostenetan ganbera honek emandako gomendioak noraino bete diren.
Txostenarekin batera, beharrezkoak diren gomendioak eman ditugu, entitatearen kudeaketa ekonomiko-finantzarioa hobetze aldera.
III. Norainokoa
Comptos Ganberak Tuterako Udalaren 2008ko ekitaldiko kontu orokorraren fiskalizazioa egin du. Honako osagaiak dauzka:
· Toki-entitatearen kontua eta haren erakunde autonomoena (Uren Udal Batzarra eta Castel Ruiz Kulturgunea).
· Kontu orokorraren eranskinak: oroitidazkia, kontu bateratua, zorraren egoera-orria eta kontu-hartzailetzaren txostena.
Hona hemen udalak aurkezturiko finantzen egoera-orri nagusiak:
· Aurrekontuaren betetze-maila, ekitaldiko aurrekontuaren emaitza eta Udalaren eta bere erakunde autonomoen diruzaintza-gerakina.
· Udalaren eta bere erakunde autonomoen egoera-balantzea.
· Entitatearen eta haren erakunde autonomoen galera eta irabazien kontua.
· Udalaren eta bere erakunde autonomoen kontu bateratuak. 

· Memoria
Udalak eta haren erakunde autonomoek aplikaturiko kontabilitate-araubidea irailaren 21eko 272/1998 Foru Dekretuaren bidez onetsitako kontabilitate-instrukzio orokorrean zehaztuta dago.
Lana gauzatu da Espainiako Estatuko Kanpo Kontroleko Organo Publikoak Koordinatzeko Batzordeak onetsitako eta Comptos Ganberaren fiskalizazio-eskuliburuan jasotako sektore publikoaren auditoriari buruzko printzipioei eta arauei jarraituz, eta azterlanaren helburuen eta inguruabarren arabera beharrezkotzat jo ditugun hautaproba edo prozedura tekniko guztiak aplikatuz. Prozedura horien artean erabili da laginen teknika, edo kontusail edo eragiketa zehatz hautatuak berrikustekoa.
Zehazki, udalari eta bere erakunde autonomoei dagokienez, aurrekontuen eta finantzen egoera-orrien edukia eta koherentzia aztertu dira, bai eta aplikaturiko oinarrizko prozedura administratiboak ere; ebaluatu dira, halaber, antolaketa, kontabilitatea eta barne-kontroleko alderdi nabarmenenak.
Txosten honetan daude udalaren eta bere entitateen antolamendua, barne-kontrola, eraginkortasuna eta efizientzia hobetzeko komenigarritzat jotzen ditugun iruzkin eta gomendioak.
IV. Iritzia
Egin dugun lanaren norainokoarekin bat, Tuterako Udalaren 2008ko ekitaldiko kontu orokorra aztertu dugu. Kontu hori prestatzea, bai eta haren edukia ere, udalaren ardura da, eta laburbilduta jasota dago txosten honen V. atalean.
Egindako berrikuspenaren ondorio gisa, honako iritzi hau adierazi behar dugu:
IV.1. Udalaren 2008ko ekitaldiko kontu orokorra.
Kontu orokorrak ez du jasotzen funtzionarioen pentsio-sistema berekitik eratorritako betebehar aktuarialen kuantifikazioa.
Alde batera utzita arestian aipaturiko salbuespenaren ondorioak eta inbertsioak finantzatzera bideratutako zorrari aurre egiteko baliabideak sortzeko ziurgabetasuna, udalaren 2008ko ekitaldiko kontu orokorrak fidelki islatzen ditu, alderdirik behinenetan, gastuen eta dirusarreren aurrekontuen likidazioa, abenduaren 31ko ondare-egoera eta eginiko eragiketen emaitzak. Halaber, behar bezala interpretatu eta ulertzeko informazio beharrezkoa eta nahikoa du, aurreko ekitaldian aplikaturikoekin bat datozen eta guztiok onartuak diren kontabilitate printzipio eta arauei jarraituz.

IV.2. Legezkotasuna

Eginiko lanaren norainokoaren neurrian, esan daiteke udalaren eta bere erakunde autonomoen jarduera ekonomiko eta finantzarioa, oro har, legezkotasun printzipioari jarraituz egin dela.
IV.3. 2008ko abenduaren 31ko egoera ekonomiko eta finantzarioa
Finantzen ikuspuntutik, Tuterako Udalaren egoerak okerrera egin du 2007ko ekitaldiarekin alderatuta: aurrezki garbia ehuneko 74 jaitsi da (2007ko 3,9 milioi eurotik 2008ko 1 milioi eurora igaro da), eta horrek eragina du zorpetze-mugan (2007an ehuneko15,4koa zen, eta 2008an, berriz, ehuneko 7,6koa). Egoera hori are larriagoa izanen da gastu orokorretarako diruzaintza-gerakin negatiboa eragin duten inbertsoak nahiz abian diren inbertsioak finantzatzeko beharrezkoak diren maileguak formalizatu behar direnean.
Ondokoak dira datu ekonomiko aipagarrienak:
2008ko ekitaldirako behin betiko aurrekontu bateratua 81,8 milioi eurokoa da, aurrekontu aldaketen eraginez ehuneko 48 igo baita hasierako aurreikuspena.
Aurrekontu aldaketa horiek 26,7 milioi euro egiten dute; horietatik 25,2 milioi euro aurreko ekitaldietako inbertsioetako kreditu-gerakinei dagozkie.
Aitorturiko betebeharrek 46,2 milioi euro egiten dute eta aitorturiko eskubideek, berriz, 39,6 milioi euro. Betetze maila ehuneko 57 izan da gastuetan eta ehuneko 48, berriz, diru-sarreretan.
Gastuen kapituluetan, zerbitzuak eta ondasun arruntak erosteko gastuak aitortutako gastu osoaren ehuneko 35 egiten du, langileen ordainsariek ehuneko 34 eta inbertsio errealek ehuneko 23. Azken horiek –aurrekontu bateratuaren ehuneko 50–, aipagarriak dira betetze maila txikia dela-eta, baina hori ohikoa izan da azken ekitaldiotan.
2007rekin alderatuta, gastu osoa ehuneko 4 igo da, nahiz eta ehuneko 12 igo zerbitzuen eta ondasun arrunten erosketarena, eta ehuneko 13, berriz langile-gastua. Inbertsio errealak, aldiz, ehuneko 15 jaitsi dira.
Dirusarrerei dagokienez, ehuneko 31 zergetatik heldu dira, ehuneko 21 tasa eta bestelako dirusarreretatik eta ehuneko 36 transferentzia arruntetatik. Finantza-pasiboen kapitulua ez da bete, eta 54,2 milioi euroko aurrekontu bateratua du. Egoera hori 2005eko eta 2006ko ekitaldietakoaren antzekoa da.
Aitortutako eskubideak ehuneko 23 jaitsi dira 2007aren aldean, batez ere finantza-pasiboen kapitulua bete ez delako (12 milioi euro 2007an) eta EIOZ bidezko dirusarrerak ehuneko 55 jaitsi direlako.
Ekitaldia ixtean aurrekontuko emaitza bateratua 972.557 eurokoa zen. 2007an 3,7 milioi eurokoa izan zen.
Dirusarrera arruntak ehuneko 2 igo dira 2007ren aldean, eta funtzionamendu gastuak eta finantza-zama, berri, ehuneko 12. Horrenbestez, aurrezki garbia 2007an 3,9 miloi eurokoa izatetik 2008an 1 milioi eurokoa izatera igaro da.
Diruzaintza-gerakina, guztira, azken ekitaldietako saldoa positiboa izan ondoren, negatiboa izatera igaro da (727.625 euro). Gastu orokorretarako diruzaintza-gerakina, berriz, negatiboa da oraingoan ere, eta 2007an 9,3 milioi eurokoa izan bazen ere, 2008an 16,2 milioi eurokoa izan da.
Epe luzeko zorra 24,2 milioi eurokoa zen 2008ko abenduaren 31n. 

Zorpetze-maila ehuneko 4,6koa da eta zorpetze-muga, berriz, ehuneko 7,6koa. 2007aren aldean, zorpetze-mailak bere horretan jarraitu du, eta zorpetze-muga, berriz, ehuneko 50 jaitsi da.
IV.4. Comptos Ganberak aurreko txostenetan emandako gomendioen betetzea
Ganbera honen aurreko txostenei dagokienez, oraindik ez dira bete aurreko txostenetako gomendioak, ondokoa besteak beste:
· Aurrekontuan inbertsioetarako jasotzen diren zenbatekoak kudeaketa-ahalmen errealetara doitu eta hurbiltzea, kreditu-gerakinetako saldo handiak hurrengo ekitaldietako aurrekontuetara ez gehitzearren.
V. 2008ko kontu orokor bateratuaren laburpena
V.1. Aurrekontu bateratuaren betetze-maila
Gastuak kapitulu ekonomikoen arabera

	 Gastuen kapituluak
	Hasierako aurreikuspena
	Behin betiko aurreikuspenak
	Aitorturiko betebeharrak
	Beteta-koa (%)
	Ordainketa kitatuak
	Ordain-ketak (%)
	 Ordaintzeko

	
	
	
	
	
	
	
	

	1
	Langile-gastuak
	16.904.420
	16.978.666
	15.881.086
	% 94 
	15.663.000
	 % 99
	218.086

	2
	Ondasunak eta zerbitzuak erostea
	17.679.445
	18.413.687
	16.014.595
	% 87 
	12.538.030
	% 78
	3.476.565

	3
	Finantza-gastuak
	735.790
	658.163
	513.833
	% 78
	468.645
	% 91
	45.188

	4
	Transferentzia arruntak
	2.198.961
	2.272.289
	1.970.854
	% 87
	1.394.537
	% 71
	576.317

	6
	Inbertsio errealak
	15.231.729
	41.339.713
	10.440.559
	% 25
	7.707.883
	% 74
	2.732.676

	7
	Kapital-transferentziak
	1.100.000
	900.000
	222.557
	% 25
	150.710
	% 68
	71.847

	8
	Finantza-aktiboen aldak.
	0
	0
	0
	% 0
	0
	% 0
	0

	9
	Finantza-pasiboen aldak.
	1.269.224
	1.254.596
	1.184.685
	% 94
	1.157.133
	% 98
	27.552

	       Gastuak, guztira
	55.119.569
	81.817.114
	46.228.169
	   % 57
	39.079.938
	% 85
	7.148.231


Diru-sarrerak kapitulu ekonomikoen arabera

 Diru-sarreren kapituluak

	
	Hasierako aurreikuspena
	Behin betiko aurreikuspenak
	Aitorturiko eskubide garbiak
	Beteta-koa (%)
	Kobrantzak
	Kobrantzak (%)
	Kobratzeko

	
	
	
	
	
	
	
	

	1
	Zuzeneko zergak
	10.291.650
	10.291.650
	10.216.912
	% 99
	9.286.429
	% 91
	930.483

	2
	Zeharkako zergak
	3.000.000
	3.000.000
	1.892.383
	% 63
	1.387.565
	% 73
	504.818

	3
	Tasak, prezio publikoak eta bestelako dirusarrera batzuk
	8.649.158
	8.649.158
	8.266.895
	% 96
	7.002.082
	% 85
	1.264.813

	4
	Transferentzia arruntak
	15.895.000
	16.316.111
	14.060.541
	% 86
	13.079.394
	% 93
	981.147

	5
	Ondare-diru-sarrerak
	1.737.900
	1.737.900
	2.151.926
	% 124
	1.995.950
	% 93
	155.976

	6
	Inbertsio errealak besterentzea
	2.000.600
	2.000.600
	399.530
	% 20
	399.530
	% 100
	0

	7
	Kapital-transferentziak
	1.640.847
	6.233.362
	2.617.566
	% 42
	1.972.709
	% 75
	644.857

	8
	Finantza-aktiboak
	0
	-20.607.558
	75
	% 0
	75
	% 100
	0

	9
	Finantza-pasiboak
	11.904.414
	54.195.891
	0
	% 0
	0
	% 0
	0

	       Dirusarrerak, guztira
	55.119.569
	81.817.114
	39.605.828
	% 48
	35.123.734
	% 87
	4.482.094


V.2. Aurrekontu-emaitza 

	Kontzeptua
	2007ko ekitaldia
	2008ko ekitaldia

	Aitorturiko eskubide garbiak
	51.279.969
	39.605.828

	Aitorturiko betebehar garbiak
	44.420.526
	46.228.169

	Aurrekontu-emaitza
	6.859.443
	-6.622.341

	DOITZEAK
	
	

	Finantzazioaren desbideraketa positiboa
	-12.876.086
	0

	Finantzazioaren desbideraketa negatiboa
	21.061.239
	27.789.011

	Diruzaintzako gerakinarekin finantzaturiko gastuak
	-11.352.427
	-20.194.113

	Aurrekontu-emaitza doitua
	3.692.169
	972.557


V.3. Diruzaintza-gerakinaren egoera-orria 

	Kontzeptua
	2007ko ekitaldia
	2008ko ekitaldia

	(+) Kobratzeko dauden eskubideak
	7.173.060
	5.956.134

	(+) Aurrek. Diru-sarrerak: Aurtengo ekitaldia
	5.194.799
	4.482.094

	(+) Aurrek. Diru-sarrerak: itxitako ekitaldiak
	2.576.252
	2.761.456

	(+) Aurrekontuz kanpoko diru-sarrerak
	1.877.949
	1.462.336

	(-) Aplikatzeko dauden diru-sarrerak
	-61.627
	-177.320

	( - ) Diru-bilketa zaileko eskubideak
	-2.414.313
	-2.572.432

	(-) Ordaintzeko dauden betebeharrak
	13.011.137
	10.859.866

	(+) Aurrek. Gastuak: Aurtengo ekitaldia
	8.538.405
	7.145.676

	(+) Aurrek. Gastuak: itxitako ekitaldiak
	1.931.999
	1.605.325

	(+) Dirusarreren aurrek.
	1.223.862
	87.321

	(+) Beste ente publiko batzuen baliabideetakoak
	267.385
	286.543

	( - ) Aplikatzeko dauden gastuak
	-24.923
	-36.508

	(+) Aurrekontuz kanpoko gastuak
	1.074.409
	1.771.509

	(+) Diruzaintzako funts likidoak
	12.364.513
	4.176.107

	(+) Finantziazio-desbideraketa metatu negatiboak
	
	

	= Diruzaintzako gerakina, guztira
	6.526.436
	-727.625

	Finantzaketa atxikia duten gastuen diruzaintzako gerakina
	253.146
	253.146

	Diruzaintza-gerakina, baliabide atxikiak direla-eta
	15.620.106
	15.208.940

	Gastu orokorretarako diruzaintza-gerakina
	-9.346.817
	-16.189.711


V.4. Egoera-balantzea 

AKTIBOA (euroak, milakotan)
	
	Deskribapena
	2008
	2007

	A
	IBILGETUA
	127.037
	117.517

	1
	Ibilgetu materiala
	99.057
	94.097

	2
	Ibilgetu ez-materiala
	103
	29

	3
	Erabilera orokorrerako azpiegiturak eta ondasunak
	10.430
	5.924

	4
	Herri-ondasunak
	17.441
	17.461

	5
	Ibilgetu finantzarioa
	6
	6

	B
	ZENBAIT EKITALDITAN BANATU BEHARREKO GASTUAK
	0
	0

	6
	Deuseztatu beharreko gastuak
	0
	0

	H
	ZIRKULATZAILEA
	13.016
	22.148

	7
	Izakinak
	98
	110

	8
	Zordunak
	8.705
	9.649

	
	Aplikatzeko dauden kontusailak
	37
	25

	9
	Kontu finantzarioak
	4.176
	12.364

	10
	Finantzaketaren egoera iragankorrak, aldizkatzeak eragindako doitzeak
	0
	0

	11
	Aplikatzeke dagoen emaitza (ekitaldiko galera)
	0
	0

	
	AKTIBOA, GUZTIRA
	140.053
	139.665


PASIBOA (euroak, milakotan)
	
	Deskribapena
	2008
	2007

	A
	FUNTS BEREKIAK
	99.569
	95.780

	1
	Ondarea eta erreserbak
	47.955
	45.758

	2
	Ekitaldiko emaitza ekonomikoa (etekina)
	710
	2.562

	3
	Kapital-dirulaguntzak
	50.904
	47.460

	B
	ARRISKU ETA GASTUETARAKO HORNIDURAK
	2.572
	2.414

	4
	Hornidurak
	2.572
	2.414

	H
	EPE LUZEKO HARTZEKODUNAK
	24.976
	26.099

	4
	Jasotako gordailuak, prestamenak, maileguak eta fidantzak
	24.976
	26.099

	D
	EPE LABURREKO HARTZEKODUNAK
	12.936
	15.372

	5
	Itxitako aurrekontuetako hartzekodunak eta aurrekontuez kanpokoak
	10.896
	13.036

	6
	Aplikatzeko dauden kontusailak eta aldizkatzearen ondoriozko doitzeak
	2.040
	2.336

	
	PASIBOA, GUZTIRA
	140.053
	139.665


VI. Iruzkinak, ondorioztapenak eta gomendioak
Jarraian azaltzen dira, kudeaketa-arlo garrantzitsuenetako bakoitzerako, Comptos Ganbera honen aburuz udalak jarraitu behar dituen gomendio nagusiak, bere antolamendu, prozedura, kontabilitate eta barne-kontroleko sistemak hobetzeko.
VI.1. Alderdi orokorrak
VI.11. Aurrekontuaren alderdi orokorrak
Udalak, 2008ko martxoaren 28an egindako Osoko Bilkuran, hasiera batez onetsi zuen 2008rako aurrekontua. Erregelamendu bidez ezarritako jendaurreko epea igarota, behin betikoz onetsi zen, eta 2008ko maiatzaren 19ko NAOn eman zen argitara.
Azken urteotako aurrekontuen ezaugarria izan da betetze maila txikia izan dela bai dirusarreretan bai gastuetan ere, eta handia izan dela aurrekontu aldaketen zenbatekoa (batez ere kreditu-gerakinen gehikuntzak).
Dirusarreren aurrekontua ehuneko 48,4 bete zen 2008an, ehuneko 57,8 2007an eta ehuneko 44,1 2006an. Gastuen aurrekontua, berriz, ehuneko 56,2 bete zen 2008an, ehuneko 50,1 2007an eta ehuneko 45,3 2006an.
2006ko ekitalditik aitzina, nabarmen igo zen aurrekontu aldaketen zenbatekoa. Halatan, 2005ean 7,9 milioi eurokoa izan zen, 2006an 21,8 milioi eurokoa, eta hurrengo bi urteetan gora eta gora egin du, 2008an 26,7 milioikoa izateraino.
Aldaketa horiek hasierako aurrekontuaren ehuneko 16 egiten zuten 2005ean, eta 2008an, berriz, ehuneko 48 egitera heldu dira gastuen aurrekontuan, batez ere inbertsioetarako kapituluan.
Aurrekontuko zuzkidura horrek ez du isla izan obren exekuzioan. Finantza-pasiboen kapituluan aurreikusitako maileguak ere ez dira hitzartu (2008an, 54,2 milioi euro egiten zuten). Comptos Ganberak, hortaz, behin eta berriro gomendatu du aurrekontuko inbertsioetarako zenbatekoak kudeaketa-ahalmen errealetara doitzea.
Udalaren finantza egoerari esker, eskueran zeuden baliabideak inbertsioak ordaintzeko erabili ahal izan dira, aurreikusita zegoen kanpoko finantzaketara jo behar izan gabe, eta, horrenbestez, interesetan aurreztu da, baina gastu orokorretarako diruzaintza-gerakina, berriz, negatiboa izatera igaro da azken ekitaldietan, 2008an 16,2 milioi euro egiteraino (-9,3 milioi euro 2007an).
Honekin batera doan oroitidazkian horri buruz esaten denez, “inbertsioetarako gastuen eta horiek finantzatzeko dirusarreren arteko sinkronizazioa gertatu izan balitz, gastu orokorretarako diruzaintza-gerakina positiboa izanen litzateke (gutxi gorabehera 10 milioi euro)”. Udalak inbertsioen finantzaketaren desfasearen kontrola egiten du (2008a ixtean 26,4 milioi eurokoa izanen dela uste da).
2008an, diruzaintza-gerakin osoa negatiboa da (727.625 euro), azken urteetan positiboa izan eta gero. Nafarroako Toki Ogasunei buruzko martxoaren 10eko 2/1995 Foru Legeko 230. artikuluak ezartzen du zer neurri aplikatu behar diren diruzaintza-gerakin negatiboko aurrekontua kitatzeko.
Abenduaren 31ko zorpetze-maila ehuneko 4,6koa da, eta amortizatu gabeko zor bateratua 24,2 milioi eurokoa da 2008ko abenduaren 31n. Honekin batera doan oroitidazkian esaten da, halere, “baldin eta abian diren inbertsioei dagozkien mailegu formalizatu gabeak sartzen badira –inbertsio horiek 2003, 2004, 2005, 2006, 2007 eta 2008ko ekitaldietan bukatu ziren–, zor bizia 67,4 milioi eurokoa da”.
Zorpetze-muga zorpetze-mailaren  gainetik dago (ehuneko 3) 2008ko abenduaren 31n. Alde horrek, termino absolutuetan 1.023.604 eurokoa baita, nekez xurgatu ahalko luke udalak aurreikusitako mailegu berriek sortuko luketen finantza-zama, eta aurrezki garbi negatiboa gerta liteke. Horrela balitz, eta kontuan hartuta Toki Ogasunei buruzko 2/1995 Foru Legeko 130. artikuluan xedatutakoa, udalak Foru Komunitateko Administrazioaren baimena beharko luke kreditu-eragiketak hitzartzeko. Baimen-eskaerarekin batera finantza-hobekuntzarako plan bat gehituko da, osoko bilkurak onetsia, non hartuko diren kudeaketa, tributu, finantza eta aurrekontu arloko neurriak, gutxienez aurrezki negatiboa zerora ekartzeko modukoak.
2009ko martxoan bi mailegu hitzartu ziren, guztira 10,5 milioi euro egiten zutenak.
Hona gure gomendioak:
· Indarreko legediak ezarritako epeetan egin eta onestea aurrekontuak, kudeaketarako oinarrizko lanabesa izan daitezen.
· Aurrekontuan inbertsioetarako jasotzen diren zenbatekoak kudeaketa-ahalmen errealetara doitu eta hurbiltzea, kreditu-gerakinetako saldo handiak hurrengo ekitaldietako aurrekontuetara ez gehitzearren.
· Aztertzea zer finantza-zama hartu beharko duen Udalak bere gain, eginiko nahiz aurreikusitako inbertsioak finantzatze aldera, horien bideragarritasuna ikusteko.
· Aurrekontuaren kitapenetik heldu den diruzaintza-gerakin negatiboa finantzatzea, aplikatzekoa den araudian aurreikusitako edozein modutan.
VI1.2. Beste alderdi orokor batzuk
Dirulaguntzei buruzko azaroaren 17ko 38/2003 Lege Orokorrak ezartzen du dirulaguntzen plan estrategiko bat taxutu beharra, lortu nahi diren helburuen eta ondorioen arteko konexioa ezartzeko, aurreikusitako kostuekin eta finantza-iturriekin. Helburua da bete beharreko beharrizan publikoak egokitzea dirulaguntzen bidez, eskura dauden baliabideen aurreikuspenarekin, aldez aurretik eta urte anitzeko izaeraz.

2008ko abenduaren 31n badira banku-kontu batzuk, saldo gutxikoak, diruzaintzako egoera-orrietan sartu gabe. 2009ko otsailean ezeztatu dira.
Hona gure gomendioak:
· Dirulaguntzak emateko prozedurari buruzko ordenantza orokorra onestea eta plan estrategiko bat taxutzea.
· Udalak eman beharreko dirulaguntzen oinarrietan ezarritako baldintzak zorrotz aplikatzea.
· Diruzaintzako egora-orriak banku-kontu guztiak jasotzea.
VI.2. Langileria
Langile-gastuek 15.881.086 euro egin dute 2008an, ehuneko 94 bete da eta ekitaldian aitortutako gastu guztien ehuneko 34 egiten du. 2007arekin alderatuta, ehuneko 13 igo dira.
Plantilla organikoan –guztira, 347 lanpostu– lanpostuen ehuneko 36 dago bete gabe. Lan eskaintza publikoa 2008ko irailean argitaratu zen. 115 lanpostu daude bete gabe, eta 30 lanpostu betetzen hastea aurreikusi da.
Aparteko orduak direla-eta 171.000 euro ordaindu dira 2008an udalean soilik, eta horietako ehuneko 73 funtzionarioei dagozkie. Ez kasuan kasuko zuzendaritzek ez langileen kudeaketa zentroak ez dute egiten aparteko orduen kontrol zehatza.
Hona gure gomendioak:
· Plantilla langileria-beharrizanei egokituta ote dagoen jakiteko azterlan bat egitea.
· Aparteko orduak, hala ordainduak nola atseden-denborarekin konpentsatuak, kontrolatzeko prozedura ezartzea, alderdi guztiak kontrolatzeko, baimenetik hasita langileen ordezkarientzako informazioraino, lan-baldintzei buruzko akordioa betetze aldera. 
VI.3.  Ondasun arruntetako eta zerbitzuetako gastuak
2008an, ondasun arrunten eta zerbitzuen gastu bateratuek 16.014.595 euro egin dute. Kapitulu horretan ehuneko 87 bete da, hau da, ekitaldian aitortutako gastu guztien ehuneko 35. 2007. urtearen aldean, ehuneko 12 egin du gora.
Hona hemen haien azalpen banakatua:
	
	Aitorturiko betebeharrak 



	Errentamenduak
	86.694

	Konponketak, mantentze-lanak eta zaintza
	4.180.506

	Materiala, hornidurak eta bestelakoak
	11.487.924

	Zerbitzuaren ondoriozko kalteordainak
	236.598

	Argitalpen gastuak
	22.873

	Guztira
	16.014.595


Udalak berak aitortutako betebeharrek 12,6 milioi euro egiten dute, Uren Udal Batzarrak aitortutakoek 1,4 milioi euro eta Castel Ruiz Kulturguneak aitortutakoek, berriz, 2 milioi euro.
Ekitaldian esleitutako ondoko espedienteak aztertu dira:
	
	Kontratu mota
	Esleipen-prozedura
	Esleipenaren zenbatekoa

	Tuterako Udalaren eta Castel Ruiz Kulturgunearen aseguruen kontratazioa
	Laguntzarako kontratua
	Irekia
	1.070.646

	0tik 3 urtera bitarteko Lourdes zentroaren ekipamendua hornitzea
	Hornidura
	Irekia
	20.262

	2008ko Santa Anako festetarako ikuskizun publikoen kontratua
	Laguntzarako kontratua
	Irekia
	131.544


Egindako azterketaren arabera, behar bezala errespetatu dira legezko betebeharrak. 

2008. urtearen amaiera aldean, berriz, udal instalazioetarako goi tentsioko hornidura elektrikoa kontratatzeko prozedura abiarazi da, 4 urteko epe luzagarrirako eta 2.238.997 euroan.
VI.4 Inbertsioak
Inbertsioetarako hasierako aurrekontua 15.231.729 eurokoa izan da 2008an, eta 41.339.713 eurokoa izatera igaro da aurrekontu aldaketen eraginez eta, zehazki, aurreko ekitaldietako inbertsioetako gerakinen eraginez, 25.076.920 euro egin baitute (ehuneko 72 udalari dagozkio eta ehuneko 27 Uren Udal Batzarrari).
Egindako gastua 10.440.559 eurokoa izan da; alegia, ehuneko 25 bete da, 2008ko aurrekontuko gastu guztien ehuneko 23. 2007. urtearen aldean, ehuneko 15 jaitsi da.
Azken hiru ekitaldiotan ikus daitekeenez, kapitulu horretako behin betiko aurrekontua nabarmen igotzen da, aurreko ekitaldietako kredituak sartzearen ondorioz, eta, halere, betetze maila ez da ehuneko 25era heldu.
2008an egindako inbertsioetatik, 8,1 milioi euro udalari berari dagozkio, 2,2 milioi euro Uren Udal Batzarrari eta 130.998 euro, berriz, Castel Ruiz Kulturguneari. Udalaren inbertsioei dagokienez, aipatu beharra dago guztira betetakotik ehuneko 16 soilik heldu dela 2008ko aurrekontuko obretatik, gainontzeko ehuneko 86 gerakinak sartzetik heldu delako.
Ekitaldian esleitutako ondoko espedienteak aztertu dira:
	
	Kontratu mota
	Esleipen-prozedura
	Esleipenaren zenbatekoa

	Almirantearen Jauregi Etxea zaharberritzea
	Obrak
	Murriztua
	1.908.065

	Hornidura eta saneamendu sareak berritzea Corella-Uren Batzarra errepidean
	Obrak
	Negoziatua publizit.
	519.537

	0tik 3 urtera bitarteko Lourdes zentroaren ekipamendua hornitzea
	Hornidura
	Irekia
	117.138


Gure azterketaren arabera, behar bezala errespetatu da aplikatzekoa den araudia.
VI.5 Dirusarrerak
2008an aitorturiko eskubideek 39.605.828 euro egiten dute; ehuneko 23ko jaitsiera izan da aurreko ekitaldiarekin alderatuta.
Zuzeneko nahiz zeharkako zergek 12.109.295 euro egin dute, dirusarrera guztien ehuneko 31. 2007arekin alderatuta, zuzeneko zergek ehuneko 21 egin dute gora, 2007ko ekitaldi horretan hirilur kontribuzioaren 2005eko lehen seihilekoari zegozkion dirusarreren itzulketa gertatu delako, eta zeharkako zergak –eraikin, instalazio eta obren gaineko zerga da gisa horretako zerga bakarra– ehuneko 55 jaitsi dira.
Tasek eta bestelako dirusarrerek –8.266.895 euro– aitortutako eskubideen ehuneko 21 egiten dute. 2007aren aldean, oro har, ehuneko 5 jaitsi dira, nahiz eta hirigintza lizentzietatik heldu direnak ehuneko 52 jaitsi.
Jasotako transferentziek 16.678.107 euro egin dute guztira (aitortutako eskubide guztien ehuneko 42). Aitortutako transferentzia arruntek 14.060.541 euro egin dute, 2007an baino ehuneko 12 gehiago hain zuzen ere. Kapital-transferentziak, aldiz, ehuneko 10 jaitsi dira (2.617.566 euro). 

2008ko ekitaldian ez dira maileguen dirusarrerak aitortu finantza-pasiboen kapituluan, nahiz eta aurrekontu aldaketen ondorioz handia izan behin betiko aurreikuspenen zenbatekoa (54.195.891 euro); izan ere, hasierako aurreikuspenek 42.291.477 euro egin dute gora.
 VI.6. Erakunde autonomo
Tuterako Udalak bi erakunde autonomo sortu zituen kultura arloko jarduketak eta uraren hornidura eta saneamendua kudeatzeko: Castel Ruiz Kulturgunea eta Tuterako Uren Udal Batzarra.
Uren Udal Batzarrak 10.683.142,02 euroko behin betiko aurrekontua aurkeztu du 2008rako, batez ere aurreko ekitaldietako inbertsioetako gerakinak sartu direlako (6.898.654,15 euro). Gastuek 4.599.327,43 euro egin dute: ehuneko 48 inbertsioei dagozkie, ehuneko 31 ondasun arrunten eta zerbitzuen gastuei eta gainontzeko ehuneko 21 langile-gastuei. Dirusarrerek euro egin dute: ehuneko 69 tasei eta bestelako dirusarrerei dagozkie, eta ehuneko 30, berriz, kapital-transferentziei.
Castel Ruiz Kulturguneak 4.018.009,49 euroko gastuak izan ditu 2008an: ehuneko 50 ondasun arruntei eta zerbitzuei dagozkie, eta ehuneko 37 langile-gastuei. Dirusarrerek, berriz, 3.832.910,20 euro egin dute (ehuneko 80 udalaren transferentzietatik heldu da).
VI.7. Gorabeherak
2009ko apirilean 68 auzi ebatzi gabe zeuden, jurisdikzio-instantzia ezberdinetan, eta auzi horietako batzuk ezin dira ekonomikoki zenbatetsi prozesu-une honetan.
Jarritako errekurtsoen artean daude eguzki-parke bateko behe tentsioko instalazio elektrikoaren obren lizentziaren likidazioaren aurkakoa (855.250 euro) eta hirigintza-aprobetxamenduko unitateak saltzeagatiko likidazioen aurkakoa (529.064 euro).
VI.8. Hirigintza
Tuterako Udalaren Antolamendu Plana 1991n onetsi zen.
Lurraldearen Antolamendu eta Hirigintzari buruzko abenduaren 20ko 35/2002 Foru Legeak hiru urteko epea finkatzen zuen, 2006ko apirilera artekoa, indarreko plangintzak homologatu eta egokitzeko.
2006an esleitu zen Hiri Antolamendurako Plana, Lurralde eta Hirigintza Antolamenduaren Foru Legeari egokitze aldea. 2007an hasierako onespena eman zitzaion "Lurraldea okupatzeko estrategia eta eredua" izeneko dokumentuari, zeina udaleko hirigintza-planaren aurretikoa baita. 

Oraindik hitzartu gabe dago Nafarroako Gobernuarekin Udalak emana duen Hiri Antolamendurako Plana.
Udalak ez du hirigintzako hitzarmenen erregistrorik, ez eta udalaren lurzoru-ondarearen inbentario espezifikorik ere Lurraldearen Antolamendu eta Hirigintzari buruzko Foru Legea betetzeko, baina ikusi dugu udalaren lurzoru-ondaretik datozen eraginpeko sarreren segimendua egiten dela.
Hona gure gomendioak:
· Hirigintza-hitzarmenen erregistroa sortzea, indarrean dagoen legeriak eskatzen duen dokumentazioa duela. 
· Lurzoruaren Udal Ondarea eratu eta kudeatu behar da udalaren gainerako ondasunetatik bereizirik; sarrerak eta irteerak erregistratu egin behar dira, eta ondasunok indarreko araudian ezarritako xedeetarako erabili direla frogatu behar da. 
Txosten hau auditore Mª. Pilar Sola Mateos andreak proposatuta egin da, bera izan baita lan honen arduraduna, araudi indardunak ezarritako izapideak bete ondoren.
Iruñean, 2010eko apirilaren 20an

Lehendakaria: Helio Robleda Cabezas

